
Republika e Kosovës 
Republika Kosova – Republic of Kosovo 

 

Komuna e Mitrovicës së Jugut 
Opština Juzna Mitrovica – Municipality of Mitrovica South 

 
KUVENDI I KOMUNËS SË MITROVICËS SË JUGUT 

Nr. 02-060/01-0078642-2/26 dt. 11.01.2026   

Mitrovicë 

 

P R O C E S V E R B A L 

Nga mbledhja urgjente e Kuvendit të Komunës 

Seanca e 2-të  

 

Koha:           11.01.2026 ora 21:30  

 

Vendi:           Salla e mbledhjeve të Kuvendit të Komunës 

 

Të pranishëm: Anëtarët e Kuvendit: Shkëlqim Ibrahimi, Fisnik Suma, Majlinda Kurti, Igballe 

Islami, Ferdi Kadriu, Artan Berisha, Egzon Hamza, Gëzim Stavileci, Egzon 

Sadiku, Valon Brahimi, Liridona Muharremi, Nazmije Sejdiu, Armend Begu, 

Jeton Zeneli, Kushtrim Zeneli, Erseka Barani, Naser Muja, Rinesa Preteni, Sazan 

Ramaxhiku, Afërdita Hajrizi, Visar Syla, Xhevdet Osmani, Elfate Ademi Bahtiri, 

Safet Kamberi, Oltion Ahmeti, Xhyljeta Imeri, Arta Neziri, Gjergj Beka, Jeton 

Ujkani dhe Flamur Vojvoda  

 

                                  Kryetari i Komunës z. Faton Peci   

        Përfaqësues të MAPL-së 

        Përfaqësues të Shoqërisë Civile  

        Mediat  

 

Mungoi:          Arian Tahiri  

 

Mbledhjen e hapi dhe e kryesoi anëtari më i vjetër në moshë i Kuvendit z. Naser Muja i cili 

fillimisht përshëndeti të pranishmit dhe në vazhdim theksoi se në zbatim të nenit 43, të Ligjit Nr. 03/L-

040 Për vetëqeverisje lokale; nenit 3, paragrafi 1, nënparagrafi 1.2, dhe nenit 5, të Udhëzimit 

Administrativ (MAPL) Nr. 02/2015 për mbajtjen e mbledhjeve të Kuvendit të Komunës; nenit 50, 

paragrafi 1, nënparagrafi 1.2, dhe nenit 52, të Statutit të Komunës së Mitrovicës në cilësinë anëtarit më 

të moshuar të Kuvendit të Komunës, me kërkesë të Kryetarit të komunës kam thirrur mbledhjen e 2-të 

urgjente të Kuvendit të Komunës, me këtë rend dite: 

1. Dhënia e betimit nga anëtari i Kuvendit të Komunës z. Arian Tahiri 

2. Zgjedhja e Kryesuesit të Kuvendit të Komunës  

Kryesuesi i mbledhjes theksoi, meqenëse anëtari i Kuvendit nuk është i pranishëm dhe të njëjtit i 

është dhënë mundësia që betimi të bëhet sot, nëse ai paraqitet para Kuvendit mund ta bëj betimin, dhe 

vuri në votim rendin e ditës: 

 Rezultati i votimit: 30 për, 0 kundër dhe 0 abstenime. 

 Kryesuesi i mbledhjes konstatoi se Kuvendi i Komunës unanimisht miratoi rendin e ditës. 

Pika 1 

 Kryesuesi i mbledhjes theksoi, meqenëse anëtari i Kuvendit nuk është i pranishëm dhe të njëjtit i 

është dhënë mundësia që betimi të bëhet sot, nëse ai paraqitet para Kuvendit mund ta bëj betimin. 

 

Pika 2 

Kryesuesi i mbledhjes hapi diskutimin dhe kërkoi nga anëtarët e Kuvendit që të propozojnë 

kandidatët për Kryesues të Kuvendit të Komunës. 

Oltion Ahmeti: Në emër të grupit parlamentar të LDK-së, propozoj z. Safet Kamberi për Kryesues 

të Kuvendit Komunal. 

Shkëlqim Ibrahimi: Nga Partia Demokratike e Kosovës nuk ka kandidat dhe kërkoj që procesi të 

zhvillohet në mënyrë sa më korrekte dhe të qartë. 

Kryesuesi i mbledhjes kërkoj nga Kuvendi se a ka propozime respektivisht kandidat tjetër nga 

radhët e Kuvendit dhe pasi konstatoi se nuk ka propozime tjera, e konstatoi të përmbyllur Listën e 

kandidatëve për Kryesues të Kuvendit vetëm me një kandidat, z. Safet Kamberi. 

Kryesuesi në vazhdim i propozoj Kuvendit që të formojë Komisionin për mbarëvajtjen e procesit 

të votimit të fshehtë për zgjedhjen e Kryesuesit të Kuvendit të Komunës edhe pasi e informoj që 

Kuvendi mund të përcaktohet që Komisioni t’i ketë 3 deri në 5 anëtarë, propozoj që Komisioni ti ketë 

5 anëtarë dhe mori pajtimin e Kuvendit. 

Kryesuesi i mbledhjes në vazhdim kërkoi nga anëtarët e Kuvendit të propozojnë kandidatët nga 

radhët e Kuvendit për anëtarë të Komisionit për mbarëvajtjen e procesit të votimit të fshehtë për 

zgjedhjen e kryesuesit të Kuvendit të Komunës. 

Z. Shkëlqim Brahimi për anëtarë të Komisionit nga subjekti politik PDK propozoi z. Egzon 

Hamza. 

Z. Kushtrim Zeneli për anëtarë të Komisionit nga subjekti politik VV propozoi znj. Sazan 

Ramaxhiku.  

Z. Afërdita Hajrizi nga subjekti politik Guxo, për anëtarë të Komisionit propozoj z. Visar Syla 

Z. Oltion Ahmeti nga subjekti politik LDK, për anëtarë të Komisionit propozoj znj. Arta Neziri. 

Z. Safet Kamberi nga subjekti politik AKR, për anëtarë të Komisionit propozoj z. Gjergj Beka. 

Kryesuesi vuri në votim propozim vendimin dhe përbërjen e Komisionit për mbarëvajtjen e 

procesit të votimit të fshehtë për zgjedhjen e Kryesuesit të Kuvendit të Komunës. 

Rezultati i votimit: 30 për, 0 kundër dhe 0 abstenime. 

Kryesuesi i mbledhjes konstatoi se Kuvendi i Komunës miratoi unanimisht Vendimin për 

formimin e Komisionit për mbarëvajtjen e procesit të votimit të fshehtë për zgjedhjen e 

Kryesuesit të Kuvendit të Komunës. në përbërje: Egzon Hamza, Sazan Ramaxhiku, Visar Syla, 

Arta Neziri dhe Gjegj Beka. 

Kryesuesi i mbledhjes kërkoi nga Komisioni që të fillohet me procesin e votimit të fshehtë siç 

parashihet me LVL. 

Anëtari i Komisionit z. Gjergj Beka shpjegoi procedurat dhe formën e votimit të fshehtë. 

Kryetari i Komisionit ftoi me radhë të gjithë anëtarët e Kuvendit që të votojnë. 

Pas përfundimit të votimit Komisioni për mbarëvajtjen e procesit të votimit konstatoi se në votim 

kanë marrë pjesë dhe kanë votuar 30 anëtarë të Kuvendit të pranishëm në mbledhje dhe filluan 

numërimin e votave. 

Z. Gjergj Beka në emër të Komisionit pas numërimit të votave shpalli rezultatin e Raundit të parë 

të votimit si në vijim: 

30 anëtarë të Kuvendit të pranishëm kanë votuar. 

Rezultati i votimit: 18 për, 10 kundër dhe 2 vota të pavlefshme.   

Kryesuesi i mbledhjes pas komunikimit të rezultatit te votimit të fshehtë nga kryetari i Komisionit, 

konstatoj se:  

Kuvendi i Komunës me shumicën e votave të numrit të përgjithshëm të anëtarëve të 

Kuvendit me 18 vota PËR dhe 10 vota KUNDËR dhe 2 vota TË PAVLEFSHME, Kryesues i 

Kuvendit të Komunës së Mitrovicës së Jugut ZGJEDHET z. Safet Kamberi. 

Në vazhdim Kryesuesi i mbledhjes pasi uroj z. Safet Kamberi për zgjedhjen Kryesues i Kuvendit 

të Komunës, të njëjtën e ftoi që të merr detyrën e Kryesuesit të Kuvendit dhe të vazhdojë me 

kryesimin e mbledhjes. 

Safet Kamberi - Kryesues i Kuvendit: I nderuar Kryetar i Komunës z. Faton Peci, të nderuar 

anëtarë të Kuvendit, të nderuar përfaqësues MAPL-së, të shoqërisë civile dhe të nderuar të pranishëm  

në këtë mbledhje sot. 

Fillimisht dua t’i falënderojë anëtarët e Kuvendit të cilët më mbështetën, për mua është nder, 

privilegj dhe përgjegjësi që të jem në këtë pozitë dhe zotohem para jush që me nder dhe përgjegjësi do 

e ushtroj funksionin e Kryesuesit të Kuvendit të Mitrovicës duke respektuar në përpikëri ligjet dhe 

rregulloret në fuqi, po ashtu ju garantoj se secili do ta ketë të hapësirën e diskutimit për të ngritur 

çështjet e tyre dhe të qytetarëve. Pra shpresoj që bashkë me ju anëtarë të Kuvendit, do të jemi në 

shërbim të qytetarëve të Mitrovicës dhe të ndikojnë në përmirësimin e jetës dhe mirëqenies së tyre.  

Kryesuesi i Kuvendit z. Safet Kamberi theksoj se mbledhja e rregullt e Kuvendit do të mbahet 

nesër sipas agjendës që ka qenë e paraparë sepse janë dy pika mjaft me rëndësi siç është Komiteti për 

Politikë dhe Financa dhe Komiteti për Komunitete që janë trupa të Kuvendit dhe janë të rëndësishme 

për funksionimin e Kuvendit të Komunës, atëherë për sot i mbyll punimet e mbledhjes së Kuvendit të 

Komunës. 

 

 

Mbledhja përfundoi punimet në ora 22:30 min. 

 

 

Mitrovicë   Procesmbajtës:    Kryesuesi i Kuvendit   

   _______________    ________________  

    Afërdita MAXHUNI   Safet KAMBERI   

Republika e Kosovës 

Republika Kosova – Republic of Kosovo 

 

Komuna e Mitrovicës së Jugut 

Opština Juzna Mitrovica – Municipality of Mitrovica South 

 

KUVENDI I KOMUNËS SË MITROVICËS SË JUGUT 

Nr. 02-060/01-0078642-1/26 dt. 12.01.2026   

Mitrovicë 

 

P R O C E S V E R B A L 

Nga mbledhja e rregullt e Kuvendit të Komunës 

(mbledhja e 3-të) 

 

Koha:    12.01.2026 ora 10:00  

 

Vendi:   Salla e mbledhjeve të Kuvendit të Komunës 

 

Të pranishëm:  Anëtarët e Kuvendit: Shkëlqim Ibrahimi, Fisnik Suma, Majlinda Kurti, Igballe 

Islami, Ferdi Kadriu, Artan Berisha, Egzon Hamza, Gëzim Stavileci, Egzon 

Sadiku, Valon Brahimi, Liridona Muharremi, Nazmije Sejdiu, Armend Begu, 

Jeton Zeneli, Kushtrim Zeneli, Erseka Barani, Naser Muja, Rinesa Preteni, Sazan 

Ramaxhiku, Afërdita Hajrizi, Visar Syla, Xhevdet Osmani, Elfate Ademi Bahtiri, 

Safet Kamberi, Oltion Ahmeti, Xhyljeta Imeri, Arta Neziri, Gjergj Beka, Jeton 

Ujkani dhe Flamur Vojvoda  

Kryetari i Komunës z. Faton Peci   

Përfaqëues të MAPL-së 

Përfaqësues të Shoqërisë Civile  

Mediat  

Mungoi:        Arian Tahiri  

 

Mbledhjen e hapi dhe kryesoi Kryesuesi i Kuvendit z. Safet Kamberi, i cili fillimisht 

përshëndeti Kryetarin e Komunës, anëtarët të Kuvendit, përfaqësuesit e Ministrisë së Pushtetit 

Lokal, organizatat joqeveritare vendore dhe ndërkombëtare, media dhe të pranishmit tjerë. Në 

vazhdim Kryesuesi i Kuvendit theksoi Në zbatim të nenit 43, të Ligjit Nr. 03/L-040 Për 

vetëqeverisje lokale; nenit 3, paragrafi 1, nënparagrafi 1.2, dhe nenit 5, të Udhëzimit 

Administrativ (MAPL) Nr. 02/2015 Për mbajtjen e mbledhjeve të Kuvendit të Komunës; nenit 

50, paragrafi 1, nënparagrafi 1.2, dhe nenit 52, paragrafi 1,  të Statutit të Komunës së Mitrovicës, 

me kërkesë të Kryetarit të Komunës dhe anëtarit më të vjetër të kuvendit është thirrur mbledhja e 

2-të e rregullt të Kuvendit të Komunës, meqenëse pika 2 është konsumuar në takimin urgjent të 

Kuvendit Komunal, kërkoj nga ju që ta miratojmë rendin e ditës pa këtë pike, me rend dite siç 

është paraparë me thirrje, Kryesuesi hapi diskutim. 

Igballe Islami: propozoj qe si pikë e rendit të ditës të futet pika, Informatë për gjendjen pas 

vërshimeve në Mitrovicë.  

Kryesuesi i Kuvendit - Meqenëse kjo është realisht vazhdimësi e seancës urgjente të 

Kuvendit, pra e konstituimit të grupeve dhe trupave të Kuvendit, nuk e shoh të arsyeshme që sot 

të diskutohet rreth kësaj çështjeje. Nëse ka diçka shumë urgjente, mund të thirret një mbledhje e 

jashtëzakonshme për të diskutuar rreth kësaj çështjeje, por besoj se në këtë fazë nuk mund të 

kontribuoj me diçka, veçanërisht duke marrë parasysh se sot realisht jemi në seancën e 

konstituimit të trupave të Kuvendit. 

Kryetari i Komunës z. Faton Peci: Përshëndetje për të gjithë. Unë asnjëherë, gjatë gjithë 

mandatit, nuk do t’i shmangem asnjë debati dhe asnjë pike diskutimi që ka të bëjë me 

përgjegjësitë dhe mbarëvajtjen e qeverisjes komunale. Kjo mbledhje është realisht një 

vazhdimësi e konstituimit të mekanizmave dhe trupave që janë të domosdoshëm për 

funksionimin e Asamblesë. Në parim, edhe një herë po e përsëris, nuk jam kundër debatit për 

asnjë temë, çfarëdo qoftë ajo, por do të sugjeroja që këto tema të mos përfshihen brenda procesit 

të konstituimit të trupave të Kuvendit Komunal. Ne jemi të gatshëm të diskutojmë kurdo që 

Asambleja e vlerëson të arsyeshme por njëkohësisht duhet të kemi parasysh se vazhdojmë të 

jemi në gjendje emergjente, kështu që mund të diskutojmë, por ndoshta në një fazë kur 

vlerësojmë se kjo gjendje është tejkaluar. Gjithashtu, ne jemi të hapur të pranojmë edhe 

propozime, jo domosdoshmërisht vetëm përmes Asamblesë, veprojmë shpeshherë edhe mbi 

bazën e sugjerimeve të ekspertëve dhe të qytetarëve Kështu që, kurdo që ju vlerësoni se mund të 

jetë temë diskutimi dhe se mund të kontribuojë në mbarëvajtjen dhe efikasitetin sa më të madh 

në shërbim të qytetarëve, asnjëherë nuk do të keni refuzimin apo kundërshtimin tim. Sugjerimi 

im është, ashtu siç tha Kryesuesi, ta përfundojmë sot konstituimin e trupave përfaqësuese dhe 

prej nesër, kur të doni, të mblidhemi dhe të diskutojmë edhe për gjendjen emergjente. 

Kryesuesi i Kuvendit: znj. Islami, a dëshiron të vazhdojmë më tutje apo je e interesuar ta 

tërheqësh propozimin dhe ta lëmë për një fazë tjetër, që konsideroj dhe jam shumë i bindur se do 

të ishte më e përshtatshme? 

Shkëlqim Brahimi: Po, pajtohem me mendimin tuaj dhe e tërheq propozimin si pikë të rendit 

të ditës. Mendojmë që në seancën e radhës të trajtohet konkretisht dhe të flitet në detaje. 

Kryesuesi i Kuvendit vuri në votim për miratim rendin e ditës si ne vijim: 

1. Miratimi i procesverbalit nga mbledhja inauguruese e Kuvendit të Komunës 

2. Propozim-vendim për formimin e Komitetit për Politikë dhe Financa  

3. Propozim-vendim për formimin e Komitetit për Komunitete  

 Rezultati i votimit: 30 për, 0 kundër dhe 0 abstenime. 

Kryesuesi i mbledhjes konstatoi se Kuvendi i Komunës unanimisht miratoi rendin e 

ditës. 

 

Pika 1 

Kryesuesi hapi diskutimin lidhur me procesverbalin nga mbledhja e parë inauguruese e 

kuvendit. 

Meqenëse nuk ka të lajmëruar për diskutim, atëherë e hedh në votim procesverbalin nga 

mbledhja e parë inauguruese e Kuvendit të Komunës. 

Rezultati i votimit: 30 për,  0 kundër dhe 0 abstenime. 

 Kryesuesi konstatoi se procesverbali i mbledhjes inauguruese të kuvendit u miratua 

unanimisht. 

 

Pika 2 

Kryesuesi sqaroi se çështja ishte diskutuar paraprakisht në takimin me përfaqësuesit e 

grupeve politike të përfaqësuara në Kuvendin Komunal, ku ishte rikonfirmuar përbërja e 

komitetit në përputhje me dispozitat ligjore. Ai bëri të ditur se Komiteti për Politikë dhe Financa 

përbëhet nga 7 (shtatë) anëtarë, me këtë përfaqësim politik: dhe ndarja do të jetë në këtë mënyrë: 

7 anëtarë gjithsej: 3 do të jenë nga PDK-ja; 2 nga LVV-ja dhe 1 nga Guxo, duke përfshirë edhe 

pozitën e Kryesuesit të komitetit, i cili është përfaqësues politik nga radhët e LDK-së. 

Në vazhdim, kryesuesi informoi se sa i përket Komitetit për Komunitete, është arritur 

pajtueshmëri që të vazhdohet me përbërjen prej 11 (njëmbëdhjetë) anëtarësh, ku do të jenë të 

përfaqësuara të gjitha partitë politike që janë pjesë e Kuvendit Komunal: PDK, Lëvizja 

Vetëvendosje GUXO dhe LDK si dhe hapësirë për partitë e tjera të përfaqësuara në Kuvend 

(AKR, NISMA dhe Forca e Diasporës), përfshirë edhe përfaqësues nga komunitetet që jetojnë në 

Komunën e Mitrovicës. Kryesuesi theksoi se kjo përbën një pajtueshmëri të arritur ndërmjet 

përfaqësuesve të partive politike. Më tej, kryesuesi theksoi se gjatë propozimit të anëtarëve të 

KPF-së duhet të respektohet edhe përfaqësimi gjinor, ashtu siç parashihet me ligj. U theksua se 

ishte arritur dakordim që PDK-ja të përfaqësohet me 2+1 anëtarë në favor të gjinisë femërore, 

Lëvizja Vetëvendosje me 1+1 anëtarë, ndërsa GUXO me 1 anëtar. Kryesuesi hapi diskutimin dhe 

ftoi grupin më të madh parlamentar, PDK-në, që të paraqesë propozimet e saj. 

Në vazhdim Kryesuesi kërkoi nga subjektet politike të propozojnë anëtarët e tyre për anëtarë 

të KPF-së. 

Shkëlqim Ibrahimi: Nga radhët e PDK-së, për anëtarë të KPF-së propozoj znj. Igballe Islami, 

znj. Majlinda Kurti dhe z.Valon Brahimi. 

Kushtrim Zeneli: Nga radhët e LVV-së, për anëtarë të KPF-së propozoj znj. Erseka Barani, 

dhe z. Kushtrim Zeneli. 

Xhevdet Osmani: Nga radhët e GUXO-së, për anëtarë të KPF-së propozoj z.Valon Syla. 

Kryesuesi i Kuvendit meqenëse nuk ka propozime tjera, konstatoi se në seancë janë të 

pranishëm 30 anëtarë të Kuvendit, atëherë hedh në votim Propozim-vendimin për formimin e 

Komitetit për Politikë dhe Financa në përbërje si në vijim: 

1. Safet Kamberi – Kryesues i Kuvendit, nga subjekti politik LDK, 

2. Majlinda Kurti - nga subjekti politik PDK, 

3. Igballe Islami - nga subjekti politik PDK, 

4. Valon Brahimi - nga subjekti politik PDK, 

5. Erseka Barani - nga subjekti politik LVV, 

6. Kushtrim Zeneli - nga subjekti politik LVV, dhe 

7. Visar Syla - nga subjekti politik Guxo. 

Rezultati i votimit: 30 për, 0 kundër dhe 0 abstenim. 

Kryesuesi i Kuvendit e konstatoi të miratuar unanimisht Vendimin për formimin e 

Komitetit për Politikë dhe Financa. 

 

Pika 3 

Kryesuesi i Kuvendit sqaroi se përbërja e këtij komiteti do të jetë me 11 (njëmbëdhjetë) 

anëtarë, prej të cilëve 6 (gjashtë) anëtarë nga Kuvendi Komunal dhe 5 (pesë) anëtarë nga 

komunitetet. Në vazhdim, kryesuesi kërkoi propozimet nga komunitetet. Gjatë diskutimit u 

ngritën shqetësime dhe problematika lidhur me përfaqësimin gjinor. Kryesuesi theksoi se 

diskutimi për përfaqësimin gjinor është i drejtë dhe i nevojshëm, pasi gjatë këtij procesi janë 

hasur vështirësi reale në sigurimin e përfaqësimit të barabartë gjinor. Ai theksoi se kjo çështje 

nuk është vetëm vendim i Kuvendit, por kërkon koordinim dhe dakordim mes grupeve politike. 

Kryesuesi deklaroi se, meqenëse janë duke u diskutuar edhe alternativa të tjera për përfaqësimin 

gjinor në Komitetin për Komunitete, dhe për shkak të kompleksitetit të situatës, kërkoi pauzë 

prej 15 minutash për t’u konsultuar me shefat e grupeve parlamentare.  

Pauzë 15 minuta. 

Pas pauzës, Kryesuesi sqaroi se konsultimet kishin të bënin ekskluzivisht me përfaqësimin 

gjinor, pasi ligji kërkon që në një komitet prej 11 anëtarësh të ketë minimumi 5 anëtarë nga njëra 

gjini. U theksua se, në këtë rast, për shkak të përbërjes ekzistuese, është e domosdoshme që ky 

kusht të përmbushet për të qenë vendimi në harmoni me ligjin. Kryesuesi deklaroi se, megjithë 

vështirësitë, ishte arritur dakordim që në përbërjen e Komitetit për Komunitete të jenë të 

përfaqësuara të gjitha partitë politike në Kuvendin Komunal, përfshirë subjektet: PDK, 

Vetëvendosje, LDK, AKR, NISMA dhe Forca e Diasporës, u sqarua gjithashtu se ekziston 

dakordim ndërmjet NISMËS dhe GUXO-s për mënyrën e përfaqësimit në këtë komitet, dhe se 

përbërja përfshin edhe 5 anëtarë nga komunitetet që jetojnë në Komunën e Mitrovicës. Kryesuesi 

kërkoi miratim në parim për strukturën e komitetit (6 nga Kuvendi dhe 5 nga komunitetet). Pas 

hedhjes në votim, u konstatua se struktura e Komitetit për Komunitete u miratua me votë 

unanime. Kryesuesi theksoi se tash duhet të vazhdohet me koordinim ndërmjet partive politike 

për emrat konkretë, duke pranuar se procesi është i vështirë dhe kërkon mirëkuptim. Ai 

falënderoi kryesuesit e grupeve për qasjen konstruktive, duke theksuar se jo gjithmonë vullneti 

politik mund të përmbushet për shkak të rrethanave objektive.  

Në vazhdim Kryesuesi kërkoi nga subjektet politike që të propozojnë anëtarët e tyre për 

në KPK. 

 Shkëlqim Ibrahimi: PDK-ja propozon z.Fisnik Suma. 

Kushtrim Zeneli: LVV-ja propozon z. Armend Begu.  

Xhevdet Osmani : GUXO  propozon z. Flamur Vojvoda. 

Kryesuesi Safet Kamberi: LDK-ja propozon z.Oltion Ahmeti. 

Kryesuesi Safet Kamberi: Nga radhët e AKR-së propozoj z.Gjergj Beka  dhe nga Forca e 

Diasporës z. Jeton Ujkani.  

Në vazhdim Kryesuesi nga Komunitetet kryetari i komunës propzon: nga Komuniteti turk z. 

Fitim Terziqi, nga Komuniteti Boshnjak znj. Dzenita Sabani, nga Komuniteti Egjiptian znj. 

Sibela Fetahu, nga Komuniteti Ashkali znj. Hamide Hyseni dhe nga Komuniteti Rom znj. Sadete 

Gashiani. 

Xhyljeta Imeri: LDK-ja propozon znj. Xhyljeta Imeri. 

Kryesuesi atëherë meqenëse i kemi dy propozime nga LDK-ja do ti votojm së pari këto dy 

propozime nga GP i LDK-së ndaras sipas alfabetit dhe pastaj të gjitha propozimet bashkërisht. 

Kryesuesi vuri në votim propozimin që z.Oltion Ahmeti nga radhët e LDK-së të jetë anëtarë i 

KPK. 

Rezultati i votimit: 13 për,  0 kundër dhe 0 abstenim. 

Kryesuesi vuri në votim propozimin që znj. Xhyljeta Imeri nga radhët e LDK-së të jetë 

anëtare e KPK. 

Rezultati i votimit: 26 për,  0 kundër dhe 0 abstenim. 

Kryesuesi thekson se si rezultat i votimit, znj.Xhyljeta Imeri mbetet propozimi zyrtar i LDK-

së për Komitetin për Komunitete 

Kryesuesi vuri në votim propozim vendimin për formimin e Komitetit për Komunitete në 

përbërje:  

1. Fisnik Suma - nga subjekti politik PDK, 

2. Armend Begu - nga subjekti politik LVV, 

3. Xhyljeta Imeri - nga subjekti politik LDK,  

4. Flamur Vojvoda - nga subjekti politik NISMA, 

5. Gjergj Beka - nga subjekti politik AKR, 

6. Jeton Ujkani - nga subjekti politik FeD, 

7. Fitim Terziqi - nga komuniteti turk, 

8. Dzenita Sabani - nga komuniteti boshnjak, 

9. Sibela Fetahu - nga komuniteti egjiptian,  

10. Hamide Hyseni - nga komuniteti ashkali, dhe  

11. Sadete Gashiani - nga komuniteti rom.  

Rezultati i votimit: 27-për, 3-kundër, 0-abstenime. 

Kryesuesi i kuvendit konstatoi të miratuar Vendimin për formimin e Komitetit për 

Komunitete. 

Kryesuesi i Kuvendit mbyllë punimet e mbledhjes në ora 11:38 min. 

 

 

Mitrovicë   Procesmbajtës:   Kryesuesi i Kuvendit   

   _______________   ________________  

    Afërdita MAXHUNI  Safet KAMBERI   

